
Sawirrada waxa iska leh Joel Elrod, 

HORDHAC

Sida lagu muujiyey natiijooyinka qiimaynta baahiyaha tababarka ee ay qabatay Xarunta 
Qaramada Midoobay ee Deegsiimada Aadamaha (Habitat), baahiyaha tababarka ee 
khuseeya madaxda (xildhibaanada) la soo doortay ee dawladda hoose, amase siyaasiyiinta 
dawladda hoose,waxa loo arkaa inay ku jiraan arrimaha caalam ahaan ugu muhiimsan, 
isla markaasna, ugu danaynta yar dhinacyada dhismaha waxqabadka ee horumarka 
dawladda hoose iyo maamulka Dawladda Hoose. 
Sanadihii yaraa ee ugu dambeeyey, tiro dalal kala duwan ah, sida Nepal iyo Polland ama 
Uganda iyo Paruguay ayaa ku tallaabsaday markii ugu horreysay muddo tobanaan sano 
ah, meelaha qaarna weligood markii ugu horreysay, hawsha soo doorashada 
xildhibaanadooda deegaanka iyo duqaydooda magaalooyinka. Baahiyaha tababarka ee 
madaxda la soo doortay ee dawladda hoose waxay xagga sare ugaga jiraan ajendaha 
dimoqraadiyadaha munishiibiyooyinka cagaha loo taagay/dhismay, sida Ecuador, India 
iyo dalka Marykanka (USA). 
Si wax looga qabto baahiyahan , Xarunta Qaramada Midoobay ee Degsiimada Aadamaha 
( habitat) waxay hore u dhigtay oo ay tijaabisay taxanayaal buugag talobixineed oo 
tababarka ku lug leh si ay uga taageeraan xildhibaanada degaanka  inay ka wakiillo 
noqdaan waddaniyiinta, siiyaan hogaaminta loo baahan yahay magaalo/dad ahaan ba, si 
hawlkarnimo leh ula shaqeeyaan dawladda dhexe iyo maamulka, farsamoyaqaanada iyo 
xirfadlayaasha sare ee shaqaalaha dawladda hoose iyo hay’adaha la halmaala.  Buugagga 
hagitaanku waxay sharxayaan siyaasad iyo go’aan samayn,wadahadal,gorgortan iyo 
hoggaamin, kasoo qaybgelid,maamulid iyo qabasho shirar, hawlo wax u suurtageliya una 
fududeeya xubnaha golaha, maamulka maaliyadeed iyo arrimaha kale ee khuseeya. 
Buugan hagitaanku, Xildhibaanka Deegaanku Marka uu Yahay Hoggaamiye, waa ka mid 
taxanayaal 12 ah waxaana loogu talagalay bilow ahaan inay ku isticmaalaan 
tababarayaashu  hay’adaha tababarka waddaniga ah ee dawladda hoose amase 
unugyada/waaxaha tababarka ee ku dhexyaal dawladaha hoose. Waxa iyana taageero 
dheeraad ah u noqday tababarayaasha ku dhaqmay buugaggan,Xarunta Qaramada 
Midoobay ee Degsiimooyinka Aadamaha ( Habitat) waxay soo daabacday buugga kale 
(rafiiqa) “Hagaha Tababaraha ee Tababarka Madaxda La Soo Doortay”,kaasoo ka kooban 
qoraallo urursan oo tababaraha khuseeya iyo warbixino si buuxda/si gaar ah loogu 
diyaarshay inay ka faa’iidaystaan tababarayaashu markay qorshaynayaan aqoon is-
weydaarsiyo  ku lug leh saraakiil la soo doortay oo ku salaysan buugagga talabixinta.  
Waxaan filayaa buuggan hagitaanku inuu si weyn wax uga taro xoogaynta dhismaha 
awoodda waxqabad ee dawladaha hoose dhinaca  unkidda dhaqamada hoggaaminta 
wacan, kaasoo ka mid ahaa ujeeddooyinkii waaweynaa ee 1996kii Shirweynihii Xarunta 
Qaramada Midoobay ee Degsiimooyinka Aadamaha, Habitat II. 

Waxaan damcay inaan uga mahadnaqo Dr. Fred Fisher  iyo Mudane David W.Tees 
diyaarinta buuggan iyo qaar kale oo ku jira taxanayaasha iyagoo la kaashaday shaqaalaha 
Xarunta Qaramada Midoobay ee Degsiimooyinka Aadamaha (Habitat ) Qaybta Tababrka 
ee ku taalla barnaamijyada tababarka ee Xaruntu leedahay taakulayntana ka heshay 
Dawladda Netherlands. Waxa kale oo aan rabaa inaan xuso wax ku darsashadii  
tababarayaasha iyo madaxda dawladda hoose ee Costa Rica, El Salvador, Kenya, 
Lithuania, Romania iyo Uganda ee naga tiiriyey  tijaabada goobta-shaqada ee la xidhiidha 
murtida tababarka. 

Dr. Wally N’Dow 
Kaaliyaha Xoghayaha -Guud 
Xarunta Qaramada Midoobay ee  
Degsiimada Aadanaha ( Habitat) 



AQOONSI

Tarjumadda iyo habaynta af Soomaaliga ah ee Tilmaame-barayaasha Hoggaanka 
la soo doortay waxay ku hirgashay Barnaamajka Is-maamulka Fiican iyo 
Tababarka Hoggaanka la soo doortay ee ay maal-gelisay EU-du, isla markaana uu 
fuliyay Xafiis Goboleedka UN-HABITAT ee Afrika iyo Dalalka Carbeed. 

Tarjumadda iyo habaynta af Soomaaliga ah ee Tilmaame-barayaashan Tababarka 
Hoggaanka la soo doortay, waxa ka hawl-galay koox tarjumadda ku xeel dheer oo 
ka tirsan: Akaademiga Nabadda iyo Horumarka, Jaamicadda Hargeysa iyo 
Jaamicadda Cammuud; iyaga oo ay ka caawisay Hay’adda QM ee HABITAT, 
laanteeda Hargeysa ku taal. 

Mahad-naq gaar ah waxa mudan Akaademiga Nabadda iyo Horumarka oo ka 
hawl-gashay tifaf-tirka iyo isu-ekeysiinta Tilmaame-barayaashan. 

Waxa kale oo mahad-naq mudan Jacfar Maxamed Gaaddaweyne oo Akaademiga 
Nabadda iyo Horumarka ee Somaliland ka tirsan, Maxamed Muumin oo 
Jaamicadda Bariga Afrika ee Puntland ka tirsan iyo Maxamed Afrax oo Xarunta 
Cilmi-baadhista iyo Dood-wadaagga ee Koonfurta-Dhexe ee Soomaaliya ka 
tirsan, kuwaas oo wada diyaariyay tarjumadda ereyada Ingiriisiga ah ee 
Tilmaame-barayaashan ku jira. 

Mahad-naq gaar ah waxa isna mudan Maciej Sudra oo diyaariyay astaamaha iyo 
naqshadaha jaldiyada Tilmaame-barayaashan. 

